Afdeling A: Begripstoets

Vraag 1:
‘n Artikel

Lees die onderstaande leesstuk goed deur en beantwoord daarna die vrae wat volg:

DIE SYWURM-SAGE
1.
Die sywurm-seisoen het my onkant betrap.

2.
Kinders is soms grillerige goed. Die oorsaak van vuil doeke, loopneuse en karsiek. Hulle piepie mis, spoeg raak, kou al pratende en praat al kouende. Aan die trooskant deel hulle nat soene uit.

3.
Maar toe ek die eerste keer die skoendosie sien, met gate in die deksel waaronder sagte wit wurms aan hul bed van moerbeiblare knaag, toe weet ek die ergste kom 

nog – sywurms. Vol trots soos dit ‘n paartjie met ‘n pasgebore baba betaam, stel my kleintjies die sywurms se “ouma” aan hulle voor. Sommer daar in die parkeerterrein van die kleuterskool.

4.
‘n Vriendin, veteraan van ‘n hele paar sywurm-seisoene, fluister effens skuldig dat ‘n skoot of twee Doom in eiertyd baie effektief kan wees. Na die eerste ontsteltenis herstel die boere vinnig. Kort voor lank is dit albastertyd. 

5.
Die skoendoos word vasgegordel agter in die kar. Die kinders self kan ek nooit in hulle gordels kry sonder soebat of dreig nie. Maar die wurms moet veilig ry: die twee grotes en ‘n kleintjie. Ten spyte van hul kommer is die kleintjie teen sononder skoonveld. Met kenmerkende vrygewigheid het my kinders die boerdery met die bure gedeel.

6.
Die oorblywende wurms floreer, ten spyte van ‘n oordosis liefde en min kos. Die moerbeiboompie het skaars genoeg blare en daarby is die boere so effens agtelosig.


“Het julle die wurms gevoer?” vra ek elke aand teen slaaptyd. Doom mag hulle uiteinde wees, maar niemand gaan onder my dak van hongerte sterf nie. Van liefde, dalk. ‘n Mens moenie ‘n sywurm te styf vashou nie.

7.
My suster bel en vra oor die wurms. Is hulle wit of met sebrastrepe? Een van elk, besef ek, verstom dat sy die verskil onthou. Wat het destyds van ons wurms geword? Ma het seker ook ‘n blik Doom gehad.

8.
Op ‘n aand is ons ‘n wurm kort. ‘n Konflik het tussen die boere begin en met die wysheid van Salomo en ‘n skêr is die wurm in twee geknip. Drie dae later is die laaste oorblywende wurm nêrens te vinde nie. Sy kartonhuis staan leeg en onbewoon. Ek slaak ‘n sug van verligting en berei my voor vir albasterseisoen. Tog ontdek manlief die outjie uiteindelik op die verste punt van die lessenaar, waar hy die woestyn in gereis het. ‘n Vars blaar werk soos blits en binnekort is ‘n wyser wurm terug op sy plek en besig om te kou.

9.
By die skool is die sywurmseisoen goed aan die gang. Ma’s loop heen en weer met skoendose. Hulle vertel sywurmgrappe: “Wat maak jy met ‘n sywurm as hy groot is? Sit hom in ‘n moerbeiboom.” Maar hulle lyk vreeslik geskok as hulle sien ek oorweeg die plan.

10.
Ons moerbeiboom se blare word meer. Die boerdery floreer. Maar uiteindelik bly ek die ding met die Doom gespaar. Want die liefde laat hom nie keer nie, al het ek hoeveel maal gesê: “Dis ‘n slegte plan om met jou sywurm in die bed te slaap.”

Verkort en verwerk uit: SARIE, 26 Augustus 2004

Vrae:

1.1
“Die sywurm-seisoen het my onkant betrap.” beteken (Kies EEN en skryf dit volledig neer):


1.1.1
Sy voel sy is vasgevang, soos in ‘n hok.


1.1.2
Sy was nie voorbereid vir die sywurm-seisoen nie.


1.1.3
Sy was geskok toe sy die sywurms sien.




(1)

1.2
Een van die slegte dinge omtrent kinders is dat hulle “nat soene uitdeel”. Is 

hierdie stelling WAAR of ONWAAR? Gee EEN WOORD om jou antwoord te staaf.
(2)

1.3
Sê in jou eie woorde wat die ma gesien het toe sy die skoendoos oopmaak.
(2)

1.4
Haal ‘n sinsdeel van VIER woorde aan wat aandui dat sywurms vir haar grilleriger

is as al die ander grillerige goed wat kinders doen.




(2)

1.5
Gee EEN woord wat bewys dat die vriendin se kinders GEREELD sywurms kry.
(1)

1.6
Waarvoor sou die ma ‘n “skoot of twee Doom” wou gebruik?


(1)

1.7
Wie is die “boere” in paragraaf 4?






(1)

1.8
Noem DRIE dinge wat haar kinders gedoen het om te wys dat hulle lief was vir 


die sywurms.









(3)

1.9
Sê in jou eie woorde waarom daar in paragraaf 5 net twee wurms oorbly.

(1)

1.10
Watter EEN woord sê vir ons dat daar nie kos was vir die ontsnapte wurm om

te eet nie?









(1)

1.11
Waarom beskryf die ma die wurm as “wyser” in paragraaf 8?


(2)

1.12
Watter EEN woord sê vir ons dat die ma dalk die wurms in die boom sou gesit 

het?










(1)

1.13
Waarom was dit nie nodig om Doom te gebruik nie? Wees spesifiek.

(2)

Vraag 2
‘n Advertensie

Verwys na die LOTTO advertensie op die vorige bladsy en beantwoord die vrae wat volg:

2.1
Die doel van hierdie stuk is om: (Kies EEN en skryf dit vol uit)


2.1.1
die leser van John se lewensverhaal te vertel


2.1.2
mense te kry om Lotto te speel


2.1.3
te wys hoe die Lotto nie John se karakter kon verander nie


2.1.4
ons jaloers te maak







(1)

2.2
Beantwoord Waar of Onwaar op die volgende stelling en gee ‘n rede vir jou antwoord.


John het tot dusver die meeste prysgeld nog gewen.



(2)

2.3
In watter sin kan ons die onderstreepte woord met “skielik” vervang sonder 

om die betekenis van die sin te verander? Skryf slegs die nommer van die korrekte sin uit as jou antwoord.


2.3.1
Baie mense se lewens is ingrypend verander.


2.3.2
John se lewe het eensklaps verander.




(1)

2.4
Verduidelik volledig waarom die woord “uitgewerk” in paragraaf 4 tussen aanhalingstekens staan.







(2)

2.5
Watter EEN woord sê vir ons dat John ‘n goeie man vir sy vrou is?

(1)

2.6
Verduidelik in jou eie woorde die uitdrukking “droom van toeka”

(2)

2.7
Hoe weet ons dat John nie vinnig besluit het om uit te tree nie? Haal TWEE agtereenvolgende woorde aan as jou antwoord.



(1)

Vraag 3
‘n Resensie

Lees die volgende video-resensie deur en beantwoord daarna die vrae wat volg:

Vrae:

3.1
Wat is die naam van die aktrise wat die rol van Rosalee Futch speel?
(1)

3.2
Wat was Pieter van der Lugt se assessering van hirdie video op die skaal 

van  “meesterstuk” tot “ramp”? Haal EEN woord aan as jou antwoord.
(1)

3.3
Wie se beeld wou Tad Hamilton se agent in die rolprent verbeter? Kies EEN 

as jou antwoord en skryf dit volledig neer.


3.3.1
Tad Hamilton se beeld

3.3.2
sy eie beeld

3.3.3
Rosalee se beeld







(1)

3.4
Verwys na die rolprent se reklame-plakkaat. Watter een van die seuns in 

die plakkaat is Pete en hoekom sê jy so?





(2)

Afdeling B: Opsomming

Vraag 4

· Lees versigtig deur die volgende artikel

· Soek SEWE hoofgedagtes uit die artikel en skryf elke hoofgedagte in ‘n goeie hoofsin neer

· Skryf jou sinne puntsgewys van nommer 1 tot 7

· Jou sinne moet so ver as moontlik in jou eie woorde wees

· Jou opsomming moet tussen 90 en 110 woorde lank wees, of jy sal gepenaliseer word

· Onthou om die aantal woorde aan die einde van jou opsomming aan te dui

MIN DAE VIR DIE DIERBARE BEDREIGDE KOALA

Hy lyk soos ‘n speelding en hulle noem hom ‘n beer, maar hy is nie een van die twee nie. Vir die Koala, ‘n buideldraende dier wat ‘n kleintjie in ‘n sakkie aan die ma se lyf dra, is die skrif aan die muur tensy drastiese stappe gedoen word.

Tagtig jaar gelede het hulle nog van miljoene koalas is Australië gepraat. Vandag is daar na raming ‘n skamele 100 000 oor en elke jaar sterf 4000 ‘n onnatuurlike dood. Huklle, die bekendste dier van Australië, is goed op pad na uitwissing.

[image: image1.png]


Die bedreiging kom nie van stappers of jagters nie, maar van menslike ontwikkeling. Dit is baie moeilik vir ‘n regering om die uitbreiding van stede en plase te verbied. Hulle maak dit die verantwoordelikheid van plaaslike regerings en teen die eiendomsontwikkelaars gaan die koala en sy woude meestal tweede kom.

Die koala is heeltemal afhanklik van die bloekomwoude wat eens so volop was. Hulle eet nie net bloekomblare nie, maar woon, slaap en paar in die bome. Dis al tuiste wat hulle ken. Namate die bloekomwoude die afgelope vier of vyf dekades skoongemaak is om plek te maak vir woongebiede, landbougrond en paaie, is hondere koalas haweloos gelaat.

Omdat die koala se stapelvoedsel bloekomblare is met min voedingswaarde, het die koala ‘n stadige metabolisme ontwikkel. Hulle beweeg in stadige aksie in die agt uur per dag wat hulle nie slaap nie. Enigiets anders as oogknip en blare kou, word vermy en wanneer hy wel kruip of klim, is dit teen ‘n slakkepas.

Omdat die koala se habitat yler raak, moet die diere meer op die grond beweeg op soek na ander bome. Dis hier waar hulle kwesbaar is. As hulle nie deur motors omgery word nie, word hulle deur katte en honde gevang.

Wildeparke soos Habitat voer saam met die Australian Koala Foundation ‘n veldtog om die toeriste bewus te maak van die krisis, deur groot plakkate (waarop ‘n koala pryk) te vervaardig wat sê: “No habitat, no me.” In Brisbane het hulle maatreëls ingestel om te keer dat honde en katte vrylik rondloop. Miskien sal dit help dat nie net speelgoedkoalas in Australië oorbly nie!

Afdeling C:
Funksionele Taal

Voer telkens die instruksies by elke vraag uit om die gegewe sinne of woorde te wysig.

5.1
Voltooi die volgende sin deur die woorde sinvol te rangskik:


Dis die koala, sy habitat, in Australië, deesdae, vinnig, verloor, wat.

(2)

5.2
Skryf die korrekte vorm van die woorde tussen hakies:


Die koala is die klein (5.2.1 koning) van die baie (5.2.2 bos) in Australië.
(2)

5.3
Skryf die volgende sin oor soos aangedui:


Die regering is baie verras wanneer hulle die nuutste syfers van die Koala 


Instituut ontvang.








(3)


Verlede maand . . .

5.4
Skryf die volgende sin oor soos aangedui:


Die stappers het die koalas in die bome sien klouter.


Oor ‘n week . . .








(1)

5.5
Skryf die volgende sin oor soos aangedui:


Kan die koala nog van sy bedreigde status gered word?


Nee, . . . 









(2)

5.6
Kies telkens die korrekte antwoord tussen hakies:


As die Australiërs nie binnekort iets doen nie, sal koalas nie meer ‘n 

(5.6.1 alledaagse / daaglikse) verskyning wees nie. 

Dit (5.6.2 meen / bedoel / beteken) dat ons net speelgoedkoalas in die 

wêreld sal hê.








(2)

5.7
Skryf die korrekte vorm van die woorde tussen hakies neer, of vul die korrekte woorde in:


Koalas verkies ‘n (5.7.1 droog) klimaat, anders sou ons hulle kon verskuif. 

Ons kan hulle herken (5.7.2) hulle oulike oortjies en teddiebeer gesigte. Baie mense is bekommerd (5.7.3) hulle voortbestaan.



(3) 

5.8
Verbind die volgende drie sinne sinvol saam deur gebruik te maak van die woorde tusen hakies:


Die bloekomwoude word al hoe vinniger afgekap.


Die oorblywende koalas woon in die blokombome.


Die regering is hulpeloos om iets daaraan te doen.


(waarin; tog)








(2)

5.9
Skryf die korrekte vorm van die woord tussen hakies neer:


Die honger koala eet hom (baie + dik) aan die sappige blare.

(1)

5.10
Skryf die volgende sin uit en begin soos aangedui:


“Binnekort sal ons nuwe wetgewing instel om die koala te red,” sê die minister van Omgewingsake.


Die Minister van Omgewingsake sê dat . . . 



(2)

5.11
Skryf die korrekte vorm van die woorde tussen hakies neer:


Die (5.11.1 brul) geluid van die stootskraper verwilder die koalas uit hule 

bome. Hulle beweeg lomp oor die (5.11.2 afkap) bome wat in hul pad lê. 

Hulle het hulp van die mens se kant (5.11.3 baie + nodig)


(3)

5.12
Skryf die volgende sinne oor en begin soos aangedui:


5.12.1

Die regering moenie hulle verantwoordelikheid afskeep nie.




Hulle verantwoordelikheid . . . 



(2)


5.12.2

Die beseerde koala het desperaat haar kloutjies in die 

boomstam ingeslaan.

Haar kloutjies . . . 





(2)

5.13
Verander die volgende sin in ‘n vraag met die onderstreepte gedeelte as die antwoord:


Die wildbewaarder vervoer die koala met ‘n draadhokkie.


(2)

5.14
Skryf die korrekte vorm vabn die woorde tussen hakies, of vul die korrekte woorde in:


Die koala woon ongelukkig nie in die (5.14.1 verlate) gebiede in Australië 

nie. Hulle is (5.14.2 oulik) as kangaroes, dus ontlok hulle meer simpatie 

by mense. Die lede van die Australian Koala Foundation bekommer (5.14.3) 

oor die feit dat te min geld deur die regering beskikbaar gemaak word. 

Die situasie lyk (5.14.4 nie + hoopvol). 




(4)

5.15
Skryf die volgende sin oor, maar begin soos aangedui:


Ons moet die koala ‘n beter toekoms aanbied.


3.15.1

Ons behoort . . .






(2)

